Në bazë të nenit 12, pika 1.2, dhe nenit 13,  të Ligjit për lojërat e fatit Nr.04/L-080,  Drejtoria e Lotarisë së Kosovës në Prishtinë më 09.06. 2016 miratoi:
                                      RREGULLAT E LOJËS SË FATIT
                      LOTARIA INSTANT  BESO KUQ E ZI- FITO KUQ E ZI
                                                             Neni 1.

Me këto rregulla përcaktohen kushtet e përgjithshme për organizimin e lojës së fatit Lotaria Instant  Beso Kuq e Zi Fito- Kuq e Zi.
                                                              Neni 2.

Këto Rregulla janë bazë ligjore dhe juridike për lidhjen e marrëveshjes për pjesëmarrjen në lojën Lotaria Instant. 
Marrëveshja nga paragrafi 1. i këtij neni lidhet në mes të Lotarisë së Kosovës me seli në Prishtinë, Dardania-Kurrizi 15/17 (në tekstin e mëtejmë: organizatori) në njërën anë, dhe pjesëmarrësit (lojtarit), në anën tjetër, në bazë të pranimit të kushteve të përgjithshme, të parapara me këto Rregulla, sipas shprehjes së lirë dhe vullnetit të pjesëmarrësit, me rastin e blerjes së Lotarisë Instant. Këto Rregulla i obligojnë palët kontraktuese.

                                                              Neni 3.

Për obligimet ndaj pjesëmarrësve, organizatori përgjigjet me të gjitha mjetet, nëse janë  plotësuar  kushtet të përcaktuara me këto Rregulla.

Për pagesën e fitimeve të lojës Lotaria Instant garanton Organizatori në bazë të Ligjit për lojërat e fatit.
                                                              Neni 4.

Lotaria Instant Beso Kuq e Zi- Fito Kuq e Zi është lojë e fatit, me përcaktimin paraprak të fitimeve dhe lartësin e fondit të fitimit, në të cilën pjesëmarrësi kupton rezultatin e lojës (fitimin) me gërvishjen e hapsirës me emulzion në katërkëndëshin me gjashtë topa.

                                                               Neni 5.
Shitja e Lotarisë Instant fillon nga data 10.06.2016 dhe zgjat deri me 31.12. 2017. Organizatori sipas nevojës mund të marrë vendim për vazhdimin e shitjes të Lotarisë 
 edhe pas kësaj date.

                                                               Neni 6.
Pjesëmarrës në lojë  konsiderohet personi i cili me organizatorin ka arritur marrëveshje sipas nenit 2. të këtyre rregullave, dëshmi e së cilës është blerja dhe posedimi i Lotarisë Instant. Personat fizik më të rinjë se 18 vjet nuk mund të jenë pjesëmarrës në lojë.

                                                                Neni 7.                                          
Shitja e Lotarisë Instant bëhet në të gjitha pikat e shitjes të organizatorit dhe subjekteve afariste me të cilat Lotaria e Kosovës ka marrëveshje për bashkëpunimin afarist. 

Shitja e Lotarisë Instant bëhet në territorin e Republikës së Kosovës.

                                                                Neni 8.

Çmimi i një Lotarie Instant  Beso Kuq e Zi- Fito Kuq e Zi është 1,00 Euro

                                                                 Neni 9.

Emisioni i Lotarisë Instant është 600.000 copë.

Vlera në të holla e emisionit të Lotarisë Instant është 600.000,Euro

                                                                 Neni10.
Fondi i fitimit është 55% nga vlera e emisionit,  respektivisht  330.000, Euro
                                             Plani i fitimeve
Numri i fitimeve                   Shuma e fituar                    Vlera totale

________________________________________________________________________

                    10             X         5.000,00                =         50.000,00 Euro

                    15             X         1.000,00                =         15.000,00
                    20             X            500,00                =         10.000,00

                    50             X            200,00                =         10.000,00

                  150             X            100,00                =         15.000,00
                  400             X              50,00                =         20.000,00

                1000             X              20,00                =         20.000,00

                2000             X              10,00                =         20.000,00
                4000             X                5,00                =         20.000,00

              15000             X                 2,00               =         30.000,00

            120000             X                 1,00               =       120.000,00

       142.645                                              330.000,00
                                                              Neni 11.
Çdo Lotari Instant është në formë katërkëndëshi me dimensione 9 cm x 6.1 cm.
Në anën e përparme është : Logoja e Lotarisë së Kosovës, Logoja e Kampionatit Europian në futboll, bar kodi i shitjes, emri i lojës, katërkëndëshi me gjashtë topa si dhe çmimi i Lotarisë Instant.

Në  kuadër të katërkandëshit është bar kodi i sigurisë në bazë të të cilit bëhet verifikimi i fitimeve dhe pagesa e tyre.

Ana e pasme e Lotarisë Instant përmban këto shënime: plani i fitimeve, llojet e fitimeve, numri i fitimeve, emisioni, fondi i fitimit, organizatori dhe mënyra e fitimit.

                                                             Neni 12.

Kërkimi i fitimeve bëhet me gërvishjen e katërkëndëshit dhe me atë rast zbulohen gjashtë fusha.Në secilën nga gjashtë fushat është e shtypur një shifër që tregon shumën e caktuar në para. Tri shifra me shuma të njejta, në tri fusha të ndryshme sjellin fitimin përkatës në para.

Fitimet paguhen sipas planit të fitimit.
Lojtari nuk është i obliguar që të merr lotarinë e cila është e dëmtuar.
Lojtari ka të drejtë që ta kthej lotarinë e blerë dhe me atë rast i kthehet shuma prej 1 Euro, nëse Lotaria Instant nuk është në përputhje me nenin 11 të këtyre rregullave.
                                                                  Neni 13.

Për realizimin e fitimit pjesëmarrësi është i obliguar t’ia dorëzoj organizatorit lotarinë e vlefshme. Lotaria e vlefshme është ajo e cila i përmban të gjitha elementet e cekura në nenin 11. të këtyre rregullave. 
Fitimet paguhen në të gjitha pikat e shitjes të organizatorit  dhe të bashkëpunëtorëve afarist në shumën maksimale deri në 200,00€, për një fitim, kurse fitimet më të mëdha se kjo shumë paguhen në arkën e Lotarisë së Kosovës me seli në Prishtinë, Dardania–Kurrizi 15/17. Për realizimin e fitimit, fituesi është i obliguar t’ia dorëzoj dokumentin identifikues personit zyrtar i cili e kryen pagesën.
                                                                   Neni 14.

Organizatori është i obliguar të paguaj fitimet më së largu 30 ditë nga dita e paraqitjes së fituesit. Pagesa e fitimeve mbyllet me 31.01.2018.
                                                                   Neni 15.

Lotaritë Instant të pashitura organizatori është i obliguar ti ruaj deri në skadimin e afatit të paraparë për pagesë bazuar në nenin 14. të këtyre rregullave, Pas skadimit të afatit të paraparë, organizatori emëron komisionin për asgjasimin e lotarive të pashitura.
Organizatori është i obliguar që ti ruaj të dhënat që disponon  për lotarinë e kontestuar nga ana e lojtarit, deri në momentin e zgjidhjes përfundimtare të kontestit.
                                                             Neni 16.

Këto rregulla gjinden në të gjitha pikat e shitjes të organizatorit.
Personave të interesuar për pjesëmarrjen në lojë, shitësi është i obliguar të ju mundësoj njoftimin me këto rregulla, gjegjësisht të ua jap në shiqim.

                                                             Neni 17.

Këto rregulla do të shpallen publikisht në shtypin ditor si dhe në faqen e internetit të organizatorit para fillimit të shitjes.
                                                                   Neni 18.

Zgjidhjen e kontesteve që dalin nga pjesëmarrja në lojën Lotaria Instant, e bën  Gjykata Themelore në Prishtinë.

                                                                   Neni 19.

Këto Rregulla hyjnë në fuqi ditën e publikimin në mjetet e informimit me 11.06. 2016.
                                                                                  LOTARIA E KOSOVËS

                                                                                               Drejtori:
                                                                                       Bashkim Sllamniku 
